
UMUMIY O‘RTA 
TA’LIM MAKTABLARI 
DIREKTORLARINING 
BOSHQARUV FAOLIYATIDA 
IJTIMOIY MUHITNI 
RIVOJLANTIRISHNING 
AMALDAGI HOLATI 
(MENEJERLIK O‘QUV 
KURSLARI MISOLIDA)

Annotatsiya: Ushbu maqolada 2024-yildan davlat umumiy o‘rta ta’lim maktablari direktorligiga nomzodlar uchun tashkil 
etilib kelinayotgan menejerlik o‘quv kurslarining qisqacha tahlili, o‘quv jarayonida olib borilayotgan islohotlar hamda ushbu 
kurslarda boshqaruv faoliyatida ijtimoiy muhitni rivojlantirishga oid bugungi holatlar haqida ma’lumotlar berilgan.

Kalit so‘zlar: menejerlik kurslari, direktorlar, nomzodlar, modular, o‘quv reja va dastur, ijtimoiy muhit, ta’lim-tarbiya.
Abstract: The article provides a brief analysis of management training courses organized for candidates for the position 
of director of state comprehensive schools from 2024, the reforms carried out in the educational process, as well as 
information on the current situation regarding the development of the social environment in management activities within 
these courses.

Key words: management courses, directors, candidates, modular, curriculum and program, social environment, educa-
tion.
Аннотация: В статье дается краткий анализ курсов управленческой подготовки, организованных для кандидатов 
на должность директора государственных общеобразовательных школ с 2024 года, реформ, проводимых в обра-
зовательном процессе, а также информация о текущей ситуации по развитию социальной среды в управленче-
ской деятельности на этих курсах.

Ключевые слова: курсы менеджмента, директора, кандидаты, модульный, учебный план и программа, соци-
альная среда, образование.

KIRISH
Zamonaviy ta’lim tizimi jamiyatning ijtimoiy-iqtisodiy taraqqiyotida muhim rol o‘ynaydi. Bu jarayonda umumiy 

o‘rta ta’lim maktablari rahbarlarining boshqaruv faoliyati nafaqat ta’lim sifati, balki maktabdagi ijtimoiy muhitni 
shakllantirish va rivojlantirishda ham asosiy omillardan biri hisoblanadi. Ijtimoiy muhit – bu o‘quvchilarning ruhiy 
holati, o‘zaro munosabatlari, o‘qituvchilar va ota-onalar bilan hamkorlik darajasi, maktabda hukm suruvchi ijti-
moiy qadriyatlar majmui bo‘lib, uning sog‘lom bo‘lishi ta’lim jarayonining samaradorligini belgilovchi omillardan 
biridir.

Bugungi kunda maktab muhitida sog‘lom ijtimoiy-psixologik muhitni yaratish masalasi dolzarb bo‘lib, bu 
borada maktab direktori va uning boshqaruv jamoasining kasbiy salohiyati, pedagogik madaniyati hamda 
kommunikativ ko‘nikmalari katta ahamiyat kasb etadi. Ayniqsa, jamiyatda ijtimoiy-iqtisodiy o‘zgarishlar, global 
axborot oqimining kuchayishi, yoshlar orasida turli ijtimoiy muammolarning ortib borishi maktab rahbarlarining 
ijtimoiy muhitni boshqarishdagi mas’uliyatini oshirmoqda.

Mazkur bo‘limda umumiy o‘rta ta’lim maktablari direktorlarining boshqaruv faoliyatida ijtimoiy muhitni rivoj-
lantirish bo‘yicha amaldagi holat o‘rganiladi. Jumladan, rahbarlarning ijtimoiy hamkorlikni tashkil etishdagi 
yondashuvlari, o‘quvchilar va pedagoglar o‘rtasidagi munosabatlar, ota-onalar bilan olib borilayotgan ishlar, 
mavjud muammolar va ularni hal etish mexanizmlari tahlil qilinadi. Shuningdek, mavjud holatning statistik 
ko‘rsatkichlari, amaliy misollar va so‘rovnoma natijalari orqali ijtimoiy muhitning holati atroflicha o‘rganiladi.

Saidqulov Sodiqjon Botirovich
Abdulla Avloniy nomidagi 
pedagogik mahorat milliy instituti 
tayanch doktoranti



AKTABGACHA VA
AKTAB TA’LIMI

AKTABGACHA VA
AKTAB TA’LIMI

531

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, may, №5-son

Bu tahlillar asosida kelgusida maktab direktorlari boshqaruv faoliyatini yanada takomillashtirish, ijtimoiy 
muhitni sog‘lomlashtirish va o‘quv muassasalarida ijobiy psixologik-ijtimoiy muhit yaratishga doir taklif va tavsi-
yalar ishlab chiqiladi.

MAVZUGA OID ADABIYOTLAR SHARHI
O‘zbekiston Respublikasi Prezidentining 2022-yil 11-maydagi “2022–2026-yillarda maktab ta’limini rivoj-

lantirish bo‘yicha Milliy dasturni tasdiqlash to‘g‘risida”gi PF-134-son1 [1], 2023-yil 26-maydagi “Maktabgacha 
va maktab ta’limi vazirligi hamda uning tizimidagi tashkilotlar faoliyatini samarali tashkil etish chora-tadbir-
lari to‘g‘risida”gi PF-79-son2 [2] farmonlari ijrosini ta’minlash maqsadida, Vazirlar Mahkamasining 2023-yil 
25-dekabrdagi “Davlat umumiy o‘rta ta’lim muassasalari direktori lavozimiga nomzodlarni menejerlik o‘quv kurs-
larida o‘qitish va ularga menejerlik sertifikatini berish tartibi to‘g‘risidagi nizomni tasdiqlash haqida”gi 681-son3 
qarori [3] tasdiqlangan. Ushbu qarorga muvofiq, Abdulla Avloniy nomidagi Pedagogik mahorat milliy institutida 
2024-yilning fevral oyidan menejerlik o‘quv kurslariga start berilgan.

Maktabgacha va maktab ta’limi vazirligi bilan hamkorlikda tashkil etilayotgan mazkur o‘quv kurslarida 
umumiy o‘rta ta’lim maktablaridagi amaldagi direktorlar hamda kamida besh yillik pedagogik mehnat faoli-
yatiga ega bo‘lgan maktab direktorligiga nomzodlar tahsil olishi mumkin. O‘quv kurslarining davomiyligi 144 
soat bo‘lib, unda ishtirokchilar ma’ruza, amaliy mashg‘ulotlar, ilg‘or tajribani o‘rganish kabi faoliyatlar orqali 
boshqaruv ko‘nikmalari va kompetensiyalarini egallashadi.

TADQIQOT METODOLOGIYASI
Menejerlik kurslarida trenerlar tomonidan bo‘lajak direktorlarga jamoada muammoni tahlil qilish hamda uni 

bartaraf etish usullari, jamoa bilan ishlashda amal qilinishi lozim bo‘lgan xususiyatlar, liderlik kompetensiyalarini 
shakllantirishga oid metodikalar asosida dars mashg‘ulotlari olib boriladi.

TAHLIL VA NATIJALAR
2023-yil 28-dekabrdagi Maktabgacha va maktab ta’limi vazirining “Umumiy o‘rta ta’lim maktablari direk-

torlari uchun menejerlik o‘quv kurslarini tashkil etish chora-tadbirlari to‘g‘risida”gi 578-sonli buyrug‘iga asosan, 
2024-yil fevral oyidan menejerlik kurslarida o‘quv mashg‘ulotlari boshlangan. 7 ta o‘quv moduli va bitta maktab 
amaliyoti modulidan tashkil topgan o‘quv rejasiga muvofiq jami 1 000 nafardan ortiq amaldagi maktab direktor-
lari va 1 500 nafardan ziyod maktab direktorligiga nomzodlar menejerlik kurslarida tahsil olishgan. 144 soatlik 
yuklamaning 84 soatini o‘quv soatlari, 36 soatini maktab amaliyoti va 24 soatini yakuniy sinov jarayoni tashkil 
qilgan. 2024-yilda tashkil etilgan kurslarning yakuniy sinov natijalariga ko‘ra, 1 314 nafar nomzod va 767 nafar 
amaldagi direktor o‘quv kursini muvaffaqiyatli yakunlagan va menejerlik sertifikatini olgan [7]. 

Har qanday dastur qabul qiluvchilar hamda uni yetkazib beruvchilar fikrlariga tayangan holda takomillashib 
boradi. Shundan kelib chiqib, 2025-2026-o‘quv yili uchun menejerlik kurslarining o‘quv rejasi va dasturlari ham 
takomillashtirildi. Maktabgacha va maktab ta’limi vazirining 2024-yil 24-dekabrdagi 412-sonli buyrug‘i bilan 
tasdiqlangan o‘quv reja va dasturda jami 11 ta modul o‘rin egalladi. O‘quv davomiyligi 144 soat bo‘lgan kursning 
soatlar taqsimotida ham 2024-yildagiga qaraganda o‘zgarishlar kiritildi. Xususan, o‘quv modullari soni yettidan 
o‘ntaga ko‘paytirildi hamda auditoriyalardagi o‘quv soatlari hajmi jami 120 soatni tashkil etdi. Maktab amaliyoti 
moduli o‘n birinchi modul tariqasida qayd etildi va unga 12 soatlik yuklama ajratildi. Yakuniy sinov jarayonlari 
uchun esa qolgan 12 soat ajratildi. 

Menejerlik o‘quv kurslarining mazmun-mohiyati va sifat-samaradorligi doimiy ravishda tahlil etib boriladi. 
2024-yil fevral oyidan boshlangan kurslarda dars mashg‘ulotlarini olib boruvchi trener-o‘qituvchilar uchun 
Britaniya Kengashining O‘zbekistondagi vakolatxonasi, Toshkent xalqaro Vestminster universiteti trenerlari 
bilan hamkorlikda uch kunlik trening tashkil qilindi. Darslarni oliy ta’lim, ilmiy-tadqiqot, shuningdek, xususiy 
va xorijiy oliy ta’lim muassasalarida faoliyat yuritayotgan professor-o‘qituvchilar hamda ta’lim tashkilotlarining 
tajribali rahbar xodimlari olib bordi. Menejerlik o‘quv kurslaridagi sifatni faqatgina dars o‘tadigan professor- 
o‘qituvchilarning trenerlik ko‘nikmalarini rivojlantirish orqaligina ta’minlash mumkin. 

Shu sababli, o‘quv jarayoni sifatini oshirish maqsadida xalqaro trenerlar bilan hamkorlikda ishlash davom 
ettirildi va 2024-yil yoz oylarida singapurlik trenerlar bilan hamkorlikda “Liderlik va o‘zgarishlarni boshqarish” 
nomli qisqa muddatli kurs tashkil etildi. Bir nechta ilmiy maqolalarda [5,6] maktab direktorining boshqaruv faoli-
yati samaradorligini baholovchi asosiy mezonlar tariqasida jamoada ijtimoiy sog‘lom muhitni yaratish keltirib 
o‘tilgan. Ijtimoiy muhit – shaxsning ongi va faoliyatiga ta’sir etuvchi omillar hamda shart-sharoitlar yig‘indisidir. 
Maktab direktorlari boshqaruv faoliyati davomida turlicha resurslarga ega bo‘lgan hodimlar bilan ishlashadi. 

1  https://www.lex.uz/uz/docs/-6008663
2  https://www.lex.uz/uz/docs/-6476175
3  https://www.lex.uz/uz/docs/-6705811

Hodimlarning ayrimlari o‘z mutaxassisligi bo‘yicha kuchli bilimga ega, ayrimlari esa odatlar va fazilatlarning 
yuksak sohibi. Ana shunday turfa xil resurslarga ega hodimlar bilan ishlash malakasini yanada rivojlan-
tirish uchun menejerlik kurslarida quyidagi mavzular o‘qitilmoqda: “Ta’lim tizimida boshqaruv psixologiyasi”, 
“Zamonaviy rahbar xususiyatlari va boshqaruv kompetensiyasi”, “HR menejment – pedagoglarni boshqarishda 
ijtimoiy muloqot instrumentlari sifatida”, “Jamoada sog‘lom muhitni tashkil etish va ahil jamoani shakllantirish 
yo‘llari”, “Operatsion liderlik”, “O‘zgarish uchun liderlikni rivojlantirish”. Bu mavzularda mehnat jamoasi shaxsga 
ta’sir etuvchi ijtimoiy muhit sifatida, maktab missiyasini aniqlash, o‘quv jarayonini boshqarish, ijobiy ta’lim muhi-
tini targ‘ib qilish, maktabning konteksti, qadriyatlari va prinsiplarini o‘rganish, maktab joylashgan hudud qadri-
yatlari va madaniyatlarini hisobga olish, jamoa bilan do‘stona munosabatlar o‘rnatish, rahbar va pedagoglar 
o‘rtasidagi ijtimoiy muloqot, sog‘lom muhitni shakllantirishning psixologik-pedagogik asoslari, jamoadagi nizolar, 
ularni oldini olish va bartaraf etish yo‘llari, o‘quvchilar va xodimlar bilan samarali aloqa o‘rnatish masalalari 
ko‘rib chiqiladi. Ijtimoiy muhitni maktab boshqaruvida shakllantirishning o‘ziga xos xususiyatlarini menejerlik 
kurslarida o‘qitilishi quyidagi jarayonlarning yaxshilanishiga olib keladi: rahbariyat va jamoa o‘rtasidagi kommu-
nikatsiyaning yaxshilanishi, ijtimoiy muhitni tushunish orqali direktor o‘qituvchilar, o‘quvchilar va ota-onalar bilan 
samarali va ochiq muloqotni yo‘lga qo‘yadi. Muloqotning samaradorligi maktab natijalariga bevosita ijobiy ta’sir 
ko‘rsatadi. Jamoa a’zolari o‘rtasida kelib chiqadigan mojarolarni bartaraf etish bo‘yicha amaliy choralar joriy 
etiladi, yumshoq yondashuvlar qo‘llaniladi. Jamoa ichidagi psixologik iqlimni yaxshilash, maktabdagi ishonch, 
hurmat va hamkorlik muhitini mustahkamlash, barcha xodimlarni ijobiy ta’lim muhitini yaratishda faol ishtirok 
etishiga zamin yaratadi. 

Pedagoglar o‘zlarini qadrlangan va motivatsiyalangan his etishadi. O‘quvchilarning ijtimoiy rivojlanishini 
qo‘llab-quvvatlash ijtimoiy muhitga e’tibor qaratilishi orqali ularning sog‘lom ijtimoiy ko‘nikmalarini shakllantiradi. 
Makroiqtisodiy va hududiy tadqiqotlar institutining tahliliy ma’lumotlariga ko‘ra [4], bir o‘quvchining ikkinchisiga 
tan jarohati yetkazishi, haqoratli so‘zlar ishlatishi va boshqa bezoriliklar sababli yetti o‘quvchidan kamida bittasi 
maktabda o‘zini xavfsiz his qilmaydi. Bulling turlari orasida tovlamachilik o‘quvchilarning akademik natijalariga 
eng katta ta’sir ko‘rsatmoqda. Bu holat matematika, o‘qish va tabiiy fanlardan o‘zlashtirish darajasining pasayi-
shiga sabab bo‘lmoqda. Shu jihatlar boshqaruvda ijtimoiy muhitning salbiylashishiga jiddiy ta’sir ko‘rsatmoqda. 
Menejerlik kurslarida ijtimoiy muhit bo‘yicha ta’lim berilishi maktab boshqaruvida bullying, kamsitish kabi salbiy 
holatlarning kamayishiga olib keladi. Ota-onalar bilan hamkorlikni kuchaytirish orqali ular maktab hayotiga 
faol jalb etiladi, bu esa umumiy tarbiyaviy va ta’limiy maqsadlarni birgalikda amalga oshirishni osonlashtiradi. 
Strategik boshqaruvda inklyuziv yondashuvlarni rivojlantirish esa barcha qatlamlar manfaatlarini hisobga olgan 
holda qarorlar qabul qilishni, o‘quvchilar, o‘qituvchilar va jamiyat ehtiyojlariga mos boshqaruv tizimini shakllanti-
rishni ta’minlaydi. Ijtimoiy muhit barqaror bo‘lgan maktabda o‘quvchilarning o‘zlashtirishi, qatnashuvi va ijtimoiy 
faolligi oshadi. Bu holat o‘qituvchilarning ham o‘z faoliyatiga yanada mas’uliyatli yondashishlariga zamin yaratadi.

XULOSA VA TAKLIFLAR
Xulosa qilib aytganda, ijtimoiy muhit maktab boshqaruvida bevosita ta’lim sifati va tarbiya samaradorligiga 

ta’sir ko‘rsatadigan muhim omillardan biri hisoblanadi. Maktabdagi ijobiy ijtimoiy muhit o‘qituvchilar va o‘quv-
chilar o‘rtasida ishonchli munosabatlarni shakllantiradi, sog‘lom jamoaviy muhitni ta’minlaydi hamda ota-onalar 
bilan samarali hamkorlikni yo‘lga qo‘yadi. Maktab direktori bu jarayonda yetakchi rolni egallaydi – u nafaqat 
tashkilotchi, balki ijtimoiy-psixologik muhitni boshqaruvchi shaxs sifatida ham faoliyat yuritadi. Shu bois, maktab 
rahbarlari uchun ijtimoiy muhitni shakllantirish bo‘yicha bilim va ko‘nikmalarning mavjudligi zamonaviy bosh-
qaruvning ajralmas qismiga aylanmoqda. Bu esa, o‘z navbatida, umumta’lim muassasasining barqaror rivojla-
nishiga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

